
NÓTA 

Ábhar: ‒ Toradh na vótála  

‒ RIALACHÁN Ó PHARLAIMINT NA hEORPA AGUS ÓN gCOMHAIRLE 
lena leasaítear Rialacháin (AE) Uimh. 575/2013 agus (AE) 2019/876 a 
mhéid a bhaineann le coigeartuithe áirithe mar fhreagairt ar phaindéim 
COVID-19 

= Glacadh an ghnímh reachtaigh 

= Maolú ar an tréimhse 8 seachtaine dá bhforáiltear in Airteagal 4 de 
Phrótacal 1 maidir le ról na bParlaimintí náisiúnta san Aontas 

= Toradh an nós imeachta i scríbhinn a tugadh i gcrích an 24 
Meitheamh 2020 

  

Tá toradh na vótála maidir leis an ngníomh reachtach thuasluaite in Iarscríbhinn 1 a ghabhann leis 

an nóta seo. 

Doiciméad tagartha: 

 

PE-CONS 18/20 

an dáta a ghlac Coreper an cinneadh chun leas a bhaint as an Nós Imeachta i 

Scríbhinn 24.6.2020 

Na ráitis agus/nó na míniúcháin a tugadh maidir leis an vótáil, tá siad in Iarscríbhinn 2 a ghabhann 

leis an nóta seo. 

IARSCRÍBHINN 2 

Ráiteas ón bhFionlainn 

Go hiondúil, is díol sásaimh don Fhionlainn na hiarrachtaí chun faoiseamh sealadach a thabhairt do 

na bainc chun iasachtú a éascú mar ábhar práinne le linn na paindéime domhanda. 

Mar sin féin, tá an Fhionlainn den tuairim nár cheart ach leasuithe sealadacha agus leasuithe atá 

spriocdhírithe ar thionchair na paindéime a dhéanamh ar an gcreat stuamachta i nós imeachta 

brostaithe gan measúnú tionchair nó gan am cuí a bheith tugtha do na Parlaimintí náisiúnta chun 

measúnú a dhéanamh ar na leasuithe, mar a chumhdaítear in Airteagal 4 de Phrótacal Uimh 1 

maidir le ról na bParlaimintí náisiúnta san Aontas Eorpach, atá i gceangal leis na Conarthaí. 

Le tacaíocht ón tromlach cáilithe sa Chomhairle agus i bParlaimint na hEorpa, cuireann na leasuithe 

faoiseamh caipitil breise ar fáil do bhainc. Ag an am céanna, cuireann siad leis na rioscaí a 

eascraíonn as cláir chomhardaithe na mbanc. Is rud é sin a dhéanfaidh an Fhionlainn a mheas agus 

tuilleadh comhroinnte riosca i gcomhthéacs an Aontais Baincéireachta á phlé aici. Ní fhéadfaidh 

ach earnáil bhaincéireachta atá sláintiúil cobhsaí leanúint d'iasachtú san fhíorgheilleagar le linn an 

chor chun donais. Tá imní ar leith ar an bhFionlainn maidir leis na leasuithe lena neartaítear 

tuilleadh an nasc idir na bainc agus fiachas ceannasach san Eoraip, nuair a ba cheart go deimhin 

athbhreithniú iomlán a dhéanamh ar láimhseáil rialála na neamhchosaintí ceannasacha chun a 

áirithiú go léireofar go ceart sa rialáil stuamachta na rioscaí do na bainc a eascraíonn as na 

neamhchosaintí sin. 

Ráiteas ón nGréig 

Aithníonn an Ghréig a thábhachtaí atá na leasuithe spriocdhírithe ar an Rialachán maidir le 

Ceanglais Chaipitil, agus is díol sásaimh di iad, chun iasachtaí bainc a éascú mar fhreagairt ar 

ghéarchéim COVID-19. 

Mar sin féin, is cúis aiféala don Ghréig easpa uaillmhéine an téacs deiridh in dhá phríomhphointe: 

a) ní bhaineann an tAontas lánúsáid as an tsolúbthacht a chuirtear ar fáil ar an leibhéal idirnáisiúnta 

do shocruithe idirthréimhseacha le haghaidh IFRS9, rud a fhágann nach n-áirithítear cothrom na 

Féinne ar an leibhéal idirnáisiúnta agus laistigh den Aontas, agus 

b) tá tabhairt isteach shealadach na "scagairí stuamachta" róghearr, rud a chuireann teorainn le 

breisluach na forála sin. 

